
རྩོམ་སྒྲིག་པ། བུ་མོ་མཆོག2026ལོའི་ཟླ3པའི་ཚེས4ཉིན།

རེས་གཟའ་ལྷག་པ། ཁྲི་ཤོར་རྒྱལ་མོའི་རླབས་སྒྲ།

རང་ཚགས་པར་གྱི་འཕྲིན། ཟླ2པའི་ཚེས26
ཉིན་གྱི་སྔ་དྲོར། ཁུལ་ཨུའི་ཧྲུའུ་ཅི་ཞུང་ཡོན་ལའེ་

ཐོན་ཁུངས་ཀྱི་དགེ་མཚན་ལ་རྐང་བཙུགས་ནས་
ལྗང་མདོག་ཁྲིད་སྟོན་རྒྱུན་འཁྱོངས་བྱེད་པ་དང་།
ནུས་ཁུངས་གཙང་མ་དང་གཞི་གྲངས་དཔལ་
འབྱོར་བཅས་གཏིང་ཟབ་ཀྱིས་མཉམ་འདྲེས་བྱེད་
པར་སྐུལ་འདེད་བྱས་ཏེ། ཀྲུང་གོའི་ལུགས་ཀྱི་དེང་
རབས་ཅན་གྱི་མཚོ་ལྷོ་གསར་པ་འཛུགས་སྐྲུན་བྱེད་
པར་སྐུལ་འདེད་བྱ་དགོས་ཞེས་ནན་གྱིས་བསྟན།

གཞི་གྲངས་ཆེན་མོའི་ཐོན་ལས་གླིང་ཁུལ་དུ་
ཞུང་ཡོན་ལའེ་ཡིས་གླིང་ཁུལ་གྱི་བྱ་བའི་འཆར་
འགོད་དང་བདག་གཉེར་དོ་དམ། ཚོང་འགུག་
དངུལ་འདྲེན་སོགས་ཀྱི་བྱ་བའི་མཚམས་སྦྱོར་ལ་
ཞིབ་མོར་ཉན་རྗེས། གཞི་གྲངས་ལྟེ་གནས་ཀྱི་
འཁོར་སྐྱོད་དང་གཙོ་གནད་ལས་གཞིའི་འཛུགས་
སྐྲུན། གླིང་ཁུལ་གྱི་ལྗང་བསྒྱུར། སྐྱེལ་འདྲེན་སྒྲིག་
ཆས། འཚོ་བའི་ཞབས་ཞུའི་སྒྲིག་ཆས་སོགས་ཀྱི་
གནས་ཚུལ་ལ་ལྟ་ཞིབ་ནན་མོ་བྱས་ཏེ། ཤར་གྲངས་
ནུབ་རྩིས་ཞེས་པའི་རྒྱལ་ཁབ་ཀྱི་འཐབ་ཇུས་ལ་དམ་
པོར་གཞིགས་ནས། ཞིང་ཆེན་ཡོངས་ཀྱི“1+2+

N”ཞེས་པའི་ལྗང་མདོག་རྩིས་ཤུགས་རྟེན་གཞིའི་
འཕེལ་རྒྱས་ཀྱི་བཀོད་སྒྲིག་ནང་དུ་འདྲེས་པར་བྱས་
ནས། སྔོན་ལ་བསམ་གཞིགས་དང་འཆར་འགོད་
བྱེད་པ་དང་ས་ཞིང་དང་ནུས་ཁུངས། ཤེས་ལྡན་མི་
སྣ་སོགས་ཀྱི་འགན་སྲུང་ནུས་པ་ཇེ་དྲག་ཏུ་བཏང་
སྟེ། ལྗང་གློག་ཐད་སྦྲེལ་ལས་གཞིའི་འཛུགས་སྐྲུན་
ཇེ་མགྱོགས་སུ་གཏོང་བར་སྐུལ་འདེད་བྱས་ཏེ།
ལྗང་མདོག་རྩིས་གློག་མཐུན་སྦྱོར་ངང་འཕེལ་རྒྱས་
ཡོང་བའི་ཐད་ལ་འཕེལ་རིམ་གསར་པ་ཞིག་ཏུ་
སླེབས་པར་འབད་པ་བྱ་དགོས་པ་དང་། ཁེ་ལས་ཀྱི་
འཕེལ་རྒྱས་དང་ལས་བཟོ་པའི་དགོས་མཁོར་
དམིགས་ཏེ། རྨང་གཞིའི་སྒྲིག་བཀོད་འཐུས་ཚང་དུ་
གཏོང་བ་དང་འཚོ་བའི་ཁོར་ཡུག་ཇེ་ལེགས་སུ་

གཏོང་བ། ཞབས་ཞུའི་ཆུ་ཚད་མཐོར་འདེགས་སུ་
གཏོང་བ། ཚོང་གཉེར་གྱི་ཁོར་ཡུག་ལེགས་པོ་ཞིག་
བསྐྲུན་པ་བཅས་བྱས་ནས། ཁེ་ལས་སྔར་ལས་མང་
པོ་མཚོ་ལྷོར་གཞི་ཆགས་ཐུབ་པ་དང་ཤེས་ལྡན་མི་
སྣ་སྔར་ལས་མང་པོ་མཚོ་ལྷོར་སྡོད་ཐུབ་པར་བྱས་
ཏེ། དེང་རབས་ཅན་གྱི་ཐོན་ལས་འཕེལ་རྒྱས་ལ་
འདེགས་སྐྱོར་ནུས་ལྡན་ཡོང་བར་བྱ་དགོས་ཞེས་
ནན་གྱིས་བསྟན།

འོད་ནུས་ཐོན་ལས་གླིང་ཁུལ་ཞུང་ཡོན་ལའེ་
ཡིས་ཁུལ་ཡོངས་ཀྱི་ནུས་ཁུངས་གཙང་མའི་འཕེལ་
རྒྱས་དང་མ་འོངས་པའི་བཀོད་སྒྲིག་གནས་ཚུལ་གྱི་
ངོ་སྤྲོད་ལ་ཞིབ་མོར་ཉན་པ་དང་། ཡུལ་དངོས་སུ་
གློག་འདོན་ས་ཚིགས་འཁོར་བསྐྱོད་དང་ཆུ་འོད་

གསབ་རེས། དེ་མིན་འོད་ནུས་དང་སྐྱེ་ཁམས།
ཕྱུགས་ལས་བཅས་ཀྱི་མཉམ་འདྲེས་འཕེལ་རྒྱས་ཀྱི་
གནས་ཚུལ་ལ་ལྟ་ཞིབ་གནང་སྟེ། ལས་གཞིའི་ཐོན་
ནུས ་ཕན ་འབྲས་དང་སྐྱེ ་ཁམས་བཅོས་སྐྱོང་ །
དམངས་ཕན་འབབ་འཕར་གྱི་ཁེ་ཕན་མཉམ་སྦྲེལ་
ལམ་སྲོལ་ལག་བསྟར་སོགས་ཀྱི་གནས་ཚུལ་ལ་
རྒྱུས ་ལོན ་ཞིབ ་ཕྲ ་གནང ་ཞིང ་ ། ནུས ་ཁུངས ་
གསར་པའི་ལས་གཞིའི་སྲིད་ཇུས་ལག་བསྟར་
དོན་འཁྱོལ་དང་རྒྱུ་རྐྱེན་མཁོ་སྤྲོད་ཀྱི་འགན་སྲུང་
བྱེད་ཤུགས་ཆེ་རུ་གཏོང་བ། ནུས་ཁུངས་གསར་
པའི་ལས་གཞིའི་སྤུས་འདེགས་ཤོང་བསྐྱེད་ལ་
མགྱོགས་མྱུར་སྒོས་སྐུལ་འདེད་བཏང་སྟེ། མཚོ་
ལྷོའི་ནུས་ཁུངས་གསར་པའི་རྟེན་གཞིའི་ལས་
གཞིའི་སྔོན་གྱི་བྱ་བ་སོ་སོ་ལེགས་པོར་བསྒྲུབ་སྟེ།
ཁུངས་དྲ་ཁུར་གསོག་གཞི་གཅིག་ཅན་གྱི་འཕེལ་
རྒྱས་ཇེ་ལེགས་སུ་བཏང་ནས། ནུས་ཁུངས་གཙང་
མའི་ཁྱད་ཆོས་དང་དགེ་མཚན་ལྡན་པའི་ཐོན་
ལས་མུ་མཐུད་དུ་རྒྱ་བསྐྱེད་དགོས་པ་དང་། སྐྱེ་
ཁམས་གཙོར་འཛིན་པ་དང་ལྗང་མདོག་འཕེལ་
རྒྱས་རྒྱུན་འཁྱོངས་བྱས་ཏེ། སྐྱེ་ཁམས་སྲུང་སྐྱོང་
དང་ཐོན་ལས་འཕེལ་རྒྱས་ཕན་ཚུན་མཉམ་སྐུལ་
མཉམ་འཕེལ་ཡོང་བ་མུ་མཐུད་དུ་ཇེ་ལེགས་སུ་
གཏོང་བ་དང་ ། སྐྱེ ་ཁམས་བདེ་འཇགས་དང་
ཐོན་སྐྱེད་བདེ་འཇགས་ཀྱི་མཚམས་ཐིག་བརྟན་
པོར་སྲུང་ནས། ཐོན་ཁུངས་ཀྱི་དགེ་མཚན་དེ་
འཕེལ་རྒྱས་ཀྱི་དགེ་མཚན་དང་དམངས་ཚིས་ཕྱུག་
འགྱུར་གྱི་བྱེད་ཐབས་དངོས་སུ་བསྒྱུར་དགོས་ཞེས་
ནན་གྱིས་བསྟན།

ལི་ཀུའོ་ཞུང་རྟོག་ཞིབ་ལ་ཞུགས། །

རང་ཚགས་པར་གྱི་འཕྲིན། ཟླ2པའི་ཚེས27
ཉིན། ཁུལ་ཨུའི་གཞུང་ལུགས་སློབ་སྦྱོང་ལྟེ་གནས་
ཚན་ཆུང་གིས་སློབ་སྦྱོང་རྒྱ་བསྐྱེད་ཚོགས་འདུ་བསྡུས་
ཤིང་། བརྙན་ལམ་བརྒྱུད་དེ་རྒྱལ་ཁབ་ནགས་ཚལ་
དང་རྩྭ་ཐང་ཅུའུ་བྱང་གསུམ་ཅུའུ་འཆར་འགོད་ནོར་
དོན་ཁྲུའུ་ཡི་ཁྲུའུ་ཀྲང་གཞོན་པ་ཡོའུ་སུའུ་ཅུན་གདན་
ཞུ་བྱས་ཏེ། འགན་འཁྲིའི་མངག་བཅོལ་བློ་ལ་བརྟན་
པོར་ངེས་པ་དང་ལས་གཞིའི་དོ་དམ་ལ་ཤུགས་བསྣན་
ནས་བྱང་གསུམ་བཟོ་སྐྲུན་གྱི་འགག་སྒྲོལ་ལ་གྲུབ་
འབྲས་གསར་པ་ལེན་པར་སྐུལ་འདེད་གཏོང་བ་ཞེས་
པའི་ཟུར་ཁྲིད་སྙན་ཞུ་ཕུལ་བ་མ་ཟད། ཞི་ཅིན་ཕིང་གི་
སྐྱེ་ཁམས་དཔལ་ཡོན་གྱི་དགོངས་པར་སློབ་སྦྱོང་དང་
གོ་བ་ཟབ་མོ་བླངས་ནས། སྟོབས་ཤུགས་གཅིག་སྒྲིལ་
སྒོས་བྱང་གསུམ་བཟོ་སྐྲུན་གྱི་འགག་སྒྲོལ་བྱ་བར་རྒྱལ་

ཁ་བླངས་ཏེ། སྐྱེ་ཁམས་དཔལ་ཡོན་གྱི་མཐོ་ས་སྐྲུན་
པ་དང་ཐོན་ལས་ཀྱི་གནས་བཞི་འཛུགས་སྐྲུན་བྱེད་
པའི་བསམ་བློའི་རྨང་གཞི་ཇེ་བརྟན་དུ་གཏོང་བ་
བརྗོད་དོན་དུ་བཟུང་ནས་ཆེད་དོན་བགྲོ་གླེང་བྱས།
ཁུལ་ཨུའི་ཧྲུའུ་ཅི་གཞོན་པའམ་ཁུལ་དཔོན་ཀརྨ་
ཕུན་ཚོགས་ཀྱིས་སློབ་སྦྱོང་ཚོགས་འདུར་མགོ་
འཛིན་བྱས་པ་མ་ཟད་གཏམ་བཤད་གནང་། ཀའོ་
ཡུང་ཧུང་དང་། དགེ་འདུན་རྒྱལ། དཔལ་ལྡན། ཁྲེ་
ཞང་ཞན། ཞུའུ་ཅན་ཅུན། ཀྲུའུ་ལིན་བཅས་བློ་
མཐུན་གྱིས་བསམ་ཚུལ་བརྗེ་རེས་ཀྱི་གཏམ་བཤད་
སྤེལ།

ཚོགས་འདུ་ལས་ཁུལ་ཡོངས་ཀྱི་རིམ་པ་སོ་སོའི་
མགོ་ཁྲིད་ལས་བྱེད་པས་དུས་ནམ་ཡང་རྒྱལ་ཁབ་ཀྱི་
དོན་ཆེན་ཡིད་ལ་དམ་པོར་བཅངས་ནས། ཆེས་ཆེ་བ་

གསུམ་གྱི་ཞིང་ཆེན་གྱི་གནས་ཚུལ་ངེས་གནས་དང་དེ་
བས་གལ་འགངས་ཆེ་བ་གསུམ་གྱི་འཐབ་ཇུས་གནས་
བབ་ལ་གཞི་བཙུགས་ཏེ། ཞི་ཅིན་ཕིང་གི་སྐྱེ་ཁམས་
དཔལ་ཡོན་གྱི་དགོངས་པར་སློབ་སྦྱོང་དང་གོ་བ་ཟབ་
མོ་བླངས་ནས། སློབ་སྦྱོང་དང་བསམ་གཞིགས་ཁོང་
དུ་ཆུད་པ། ཤེས་རྟོགས་དང་ཡིད་རྟོན་གཅིག་གྱུར་
ཡོང་བར་བྱ་དགོས་ཤིང་། སྤྱི་ཁྱབ་ཧྲུའུ་ཅི་ཞི་ཅིན་
ཕིང་གི་རང་བྱུང་ཐོན་ཁུངས་ལས་དོན་དང་རྒྱལ་
ཁོངས་ལྗང་བསྒྱུར་སྐོར་གྱི་རྣམ་བཤད་གལ་ཆེན་
དང་། མཚོ་སྔོན་གྱི་སྐྱེ་ཁམས་ཁོར་ཡུག་སྲུང་སྐྱོང་
ཐད་ཀྱི་བླང་བྱ་གལ་ཆེན་བཅས་ཕྱོགས་ཡོངས་ནས་
དོན་འཁྱོལ་བྱས་ཏེ། སྐྱེ་ཁམས་སྲུང་སྐྱོང་དེ་སྲུང་སྐྱོང་
གཉིས་ལག་ལེན་དུ་བསྟར་བའི་ཆབ་སྲིད་ཀྱི་མཐོ་ཚད་
སྟེང་བཞག་ནས་ལྟ་ཞིབ་དང་སྐུལ་འདེད་གཏོང་བ་

དང་། དེའི་ལྟེ་བའི་དོན་སྙིང་དང་དགོངས་དོན་གྱི་ངོ་
བོ། ཕུན་སུམ་ཚོགས་པའི་ནང་དོན། ལག་ལེན་གྱི་བླང་
བྱ་བཅས་ལ་གོ་བ་ཟབ་མོ་བླངས་ནས། ཆབ་སྲིད་ཀྱི་
བརྡར་གཅོད་ནུས་པ་དང་ཆབ་སྲིད་ཀྱི་གོ་རྟོགས་ནུས་
པ། ཆབ་སྲིད་ཀྱི་ལག་བསྟར་ནུས་པ་བཅས་མུ་མཐུད་
དུ་མཐོར་འདེགས་སུ་གཏོང་བ་དང་། རང་འགན་
གཙང་ལེན་དང་ཆབ་སྲིད་ཀྱི་བྱང་ཚད། ལས་སྒོའི་
ནུས་པ་བཅས་ལེགས་པར་བཏང་སྟེ། ཏང་ཀྲུང་
དབྱང་གི་སྐྱེ་ཁམས་དཔལ་ཡོན་འཛུགས་སྐྲུན་གྱི་
འཐབ་ཇུས་བཀོད་འདོམས་ཁག་ཁུལ་ཡོངས་སུ་ལག་
ལེན་དོན་ཐོག་ཏུ་འཁྱོལ་བར་ཁག་ཐེག་བྱ་དགོས་ཞེས་
བླང་བྱ་བཏོན།

ཚོགས་འདུ་ལས་རི་ཆུ་ནགས་གསུམ་དང་ཞིང་
ས། མཚེའུ།（འཕྲོ་མ་པར་ངོས2པར་གཟིགས།）

ཁུལ་ཨུའི་གཞུང་ལུགས་སློབ་སྦྱོང་ལྟེ་གནས་ཚན་ཆུང་གིས་
སློབ་སྦྱོང་རྒྱ་བསྐྱེད་ཚོགས་འདུ་བསྡུས་པ།

༄༅།།༄༅།།གནམགནམ་་ལལོལལོ་་གསརགསར་་པཔ་་གཡངགཡང་་རྟའིའིརྟའིའི་་རྨིའིགརྨིའིག་་སྒྲསསྒྲས་་བསུབསུ།།།།
རྒྱལརྒྱལ་་ཁམསཁམས་་བདདེབདདེ་་ཞིའིངཞིའིང་་དམངསདམངས་་རྣམསརྣམས་་སྐྱིའིདསྐྱིའིད་་པརཔར་་ཤོལོགཤོལོག།།

རྒྱ་ལོའི་ཚེས11ཉིན། 2026ལོའི་རང་ཁུལ་གྱི་ལོ་
གསར་སྐབས་ཀྱི་གཟུགས་འདས་ཤུལ་བཞག་རིག་གནས་
ཕྲེང་བསྟར་བྱ་འགུལ་སྤེལ་ལ། རྫོང་ལྔའི་འཁྲབ་སྟོན་རུ་
ཁག ་ བརྒྱད ་ འདུས ་ པ ་ དང ་ དེའི ་ ནང ་ གླུ ་ གར ་
དང་། གཟུགས་འདས་ཤུལ་བཞག་རིག་གནས་འགྲེམ་
སྟོན། ཁྱད་ཆོས་ལྡན་པའི་དམངས་སྲོལ་འགྲེམ་སྟོན་
སོགས་ངོ་མཚར་བའི་ཆེད་སྒྲིག་འཁྲབ་སྟོན་རེ་རེས་ཁུལ་
ཡོངས་ཀྱི་རིགས་སོ་སོའི་མང་ཚོགས་ལ་རིག་གནས་ཀྱི་
གསོལ་སྟོན་རྒྱ་ཆེན་པོ་ཞིག་བཤམས་ལ། དགའ་སྤྲོའི་
འཆམ་མཐུན་གྱི་སྐྱིད་སྣང་ཁྲོད་སྤྲོ་སེམས་འཁོལ་བ་དང་།
བརྩེ་སེམས་ཀྱིས་ཁེངས་པའི་ལོ་གསར་སྐྱིད་པོ་ཞིག་རོལ་
བ་རེད། གསར་འགོད་པ། བཀྲ་དོན།

ཞུང་ཡོན་ལའེ་ཡིས་ནུས་ཁུངས་གཙང་མ་དང་གཞི་གྲངས་ཆེན་མོའི་
ཐོན་ལས་འཕེལ་རྒྱས་ཀྱི་གནས་ཚུལ་ལ་རྟོག་ཞིབ་བྱས་པ།


